
CANADA    GOGHA AMÍI GOHÉH  
DZÁA NĮONIDHE SÍI MEGHA ?E?Á

Daóndıh t’áh goseenı́zhagı̨htı 
ts’ęhk’eh gogha sęegogeléh gha, 
azhı́ı ahgedı̨ sóondı?
Edį dzáa nı̨gots’ıah ts’ęhk’eh edı̨htł’éh nátse thelá sıı́, 
ezhıı́ la met’áh dezǫ́ą́ k’onıe gots’ęh amıı́ gondah dzáa 
nı̨gogenıɂǫ gots’ęh goghą́ą́dę hono ?ǫ́ǫ́ ets’ę́dı̨ı̨ helı̨ 
sıı́, met’áh edę ts’ęhk’eh gondı gehtsı̨ gha enıdé, edı̨ 
meghą́ą́dę kıı́ gogha godęzhıı ghaıĺee. Goseenıźhaı̨tı 
gha enıdé, edı ́gots’agendı ts’ęhk’eh dene gogha ahsıı́ 
nı̨genıdhaah, ezhıı́ la amıı́ gohéh dzaa nı̨gogenıɂǫ 
gots’ęh amıı́ gondah agujáa met’áh gogha godęzhıı́ le 
gha agı̨ĺa ǫt’e. Kıı́ megháádé keots’edųhsha : 

•	Godį goseenıźhagı̨htı dękaodeą sıı́, edı̨htł’éh 
nǫoat’ı̨ ́nı̨genchu gha, ehıı́ la dezǫ́ą́ k’onıe gots’ęh 
amıı́ gondaa dzaa nı̨gogenıɂǫ sıı́,keh?ı̨ gogha 
genda gha, káondıh enıdé amıı́ gohéh dzaa 
nı̨gonı?ǫ dúyé goghaęnda gha.

•	Goseenıźhaı̨tı gots’ęh nezų dęgededıh le enıdé, 
dezǫ́ą́ k’onıe gots’ęh amıı́ gondah agujáa sıı́ 
kádúle dene łıé́ zhehéh andéh. 

Gonanée kaa edı̨ dezǫ́ą́ k’onıe gots’ęh amıı́ gondah 
dzáa gujáa sıı́ gogha ahsıı́ t’áh gots’aodıh gogha thelá 
gots’ęh gohéh dagujáa ts’ęhk’eh gondı gondah kagedı̨ 
enıdé, kıı́ gogha gedęzhıı ghaı̨ĺée.

•	Ekuh goseenıźhagı̨htı gha enıdé da?ǫh azhǫ amıı́ 
kǫ́tah ts’ęh gotah aget’ı̨ ́gots’ęh dezǫ́ą́ k’onıe amıı́ 
gohéh dzáa nı̨onıdhę gots’ęh amıı́ chu gondah 
agujáa kádúle gozhaa zǫh gogedı̨tth’ę́ę́ ılé enıdé 

kádúle edı̨htł’éh nǫoat’ı̨ ́ı̨h́nęe de-gondı gondah 
kadı̨ ılé enıdé kıózhıı́ t’ah ahsıı́ ?ıh́ kadúle  
gots’ę́ gondéh, atł’aa azhǫ seghats’undah le 
nıdhę edę zǫh.

•	Goseenıźhaı̨tı godhéh ts’ę́ edı̨ amıı́ gohéh dzáa 
gohéh k’eogeah gots’ęh amıı́ gondah agujáa 
kadúle edı̨htł’éh nǫoat’ı̨ ́k’eh gondı nı̨gı̨d́haah, 
káondıh enıdé ekúh goseenıźhaı̨tı gots’ęh kádúle 
gondı met’áh ats’et’ı̨,́azhıı́ t’ah agǫat’ı̨ ́kıı́ łaa zǫh 
meghǫh gots’endeh gha: gots’ęh

•	Ekuh kaa amıı́ dzáa mehéh nı̨onıdhę gots’ę̀ gundę 
enıdé, amıı́ gondah agujáa sıı́ dagogedehke 
gha t’ah, kádúle gots’ęhkeh dene k’edadendı 
gots’ıhah.

Amı́ı gohéh dzáa nı̨onıdhę kaa 
gogha e?ą thelá  
Ehchııdhııh Zaa, ǫkı hono ?ǫ́ǫ́ taı k’eh gha, azhǫ ndéh 
k’eh Canadian gots’ęhk’eh amıı́ gohéh dzáa nı̨onıdhę 
gogha e?ą kaet’ǫ. Edı̨ edı̨htł’éh nátse la, met’áh amıı́ 
azhǫ gohéh dzáa nı̨onıdhé nezų gok’eodı gots’ęh sęe 
nezų gohéh eghálagenda gha gots’ęh dene daa nezų 
gots’ę́ k’egoah le gots’ęh k’endah goghálęnda, káondıh 
ts’ęhk’eh goghǫıdıh gha. Amıı́ gohéh dzáa nı̨onıdhę 
kadúle goseenıźhaı̨tı godhéh ts’ę́ ahsıı́ ?ı̨h gondı 
gondah kadı̨. Edı̨ ?e?ą la, met’ah amıı́ gohéh dzáa 
nı̨onıdhe mets’ęhk’eh t’ah meghǫhı̨dıh gha. 

DEZǪ́Ą́ K’ONIE GOTS’ĘH AMÍI GONDAH DZÁA NĮGOGENI?Ǫ 
SÍI, EDÍ DÁONDIH T’ÁH GOSEENÍZHAGĮHTI TS’ĘHK’EH 
GOGHA SĘEGOGELÉH GHA



Amı́ı hono ?ǫ́ǫ́ etsę́dı̨ı̨ gots’ęh 
gok’ezhıı megháádé, dáondıh 
t’áh amı́ı gohéh dzáa k’eots’ęɂáh 
gots’ęh amı́ı chu gondah agujáa, 
gots’ągendı gha sóondı?
Amıı́ mehéh dzáa nı̨onıdhę ılé enıdé amıı́ mendah 
agujáa, azhǫ kǫ́tah gohéh dagujáa keots’eduhshą le 
enıdé Kádúle,dene k’edadendı ahsıı́ t’ah gots’ągendı. 
Goseenıźhaı̨tı medhéh ts’ę́ ılé enıdé kıozhıı, dene 
k’edadendı kádúle amıı́ goseenıźhagı̨htı gots’ę́ 
gogendeh gots’eh ahsıı́ ?ı̨h gondı̨ goghats’uah ts’ę́nıdhę 
enıdé, kádúle gogha sęegogeléh.

Kǫt’ıh edı̨ dezǫ́ą́ k’onıe kıı́ edı̨htł’éh nǫat’ı̨ ?ı̨h gondı 
goghánıhah gots’ęh káondıh enıdé amıı́ mek’eh 
dzáa nı̨dats’ę́nı?ǫ dúye meghats’enda ts’ę́nıdhę 
ılé enıdé kádúle dene gots’ądadęndı gohéh at’ı̨,́ 
ılé enıdé edı̨htł’éh nǫat’ı̨ ́k’eh kádúle gondı̨ gondah 
kats’ę́léh,káondıh gha chu enıdé dahsée ahsıı́ łǫ 
megóhthę́ agondéh chu, atł’aa amıı́ meseenıźhaı̨tı gha, 
nezų mehéh agondéh gha sóondı̨. Amıı́ dzáa nı̨gonı?ǫ 
kıı́ thanıe edęgha sęegulá enıdé, dene goseenıźhaı̨htı 
sıı́, dene łıé́ aguah goghą́ą́dę kádúle dagedehke,atł’aa 
dene goseenıźhaı̨htı dahsęe amıı́ gondah agujáa nezų 
dagogedehke gha sóondı̨.

Dene goseenıźhaı̨htı sıı́ amıı́ gondah agujáa gots’ęh 
hono ?ǫ́ǫ́ ehts’ę́dıı gots’ęh gok’ezhıı megháádé, gots’ęh 
kıı́ daa zǫh ılé gots’ęh azhǫ amıı́ nazháetı aget’ı̨ ́gots’ęh 
amıı́ mehéh dzáa nı̨onıdhę sıı́, kádúle edı̨htł’éh noat’ı̨ ́
?ıh de-gondı gondah kadı̨, káondıh enıdé amıı́ kǫ́tah 
ts’ęh dene gotah aget’ı̨ ́dúye geghaęnda gha ı̨lé. Dene 
goseenıźhaı̨htı sıı́, dah?ǫh amıı́ gohéh dzáa nı̨onıdhę 
go-gondı nıdhę gha sóondı, met’áh amıı́ mendaa agujáa 
kádúle meghǫhıdıh ılé enıdé met’áh k’endah dene 
ts’ıhgohdeh gots’ęh k’endah ghálaęnda gha gots’ęh 
dah?ǫh amıı́ dezǫ́ą́ k’onıe mendah agujáa kádúle 
edı̨htł’éh ndeh gets’ąndı.

Kǫt’ı̨́h amı́ı k’eh nıd̨agedenıɂǫ,  
sı́ı dúle edı̨ ahsı́ı gegha nı̨nı̨dhaah 
t’ah at’ı̨́?
Edį dzáa nı̨gots’enı?ǫ ts’ęhk’eh edı̨htł’éh nátse thelá sıı́, 
ezhıı́ met’áh dezǫ́ą́ k’onıe gots’ęh amıı́ gondah agujáa 
gots’ęh met’áh amıı́ dzáá nı̨gonı?ǫ ghǫh gogendéh gha 
enıdé, met’áh nezų gha goseenıźhaı̨htı gha.

CANADA GOGHA AMÍI GOHÉH DZÁA NĮONIDHE SÍI MEGHA ?E?Á

Godı̨ sı́ı k’endah me-gondıe gots’ı̨́hah gha sóondı̨?
Nı̨ ılé enıdé dene łıé́ kǫ mehéh dzáa nı̨onıdhe enıdé, kádúle nets’ągendı. Kaa azhǫ ndéh k’éh gots’ęh Góhdlı ndéh 
gok’ezhıı, amıı́ gohéh dzáa gujáa kádúle gots’ągendı ot’é. Kǫt’ı̨h́ ahsıı́ keoduhshą enedhę ılé gots’ęh ahsıı́ gonanée 
t’áh sets’ągundı enedhę enıdé, kádúle nets’agendı̨. Amıı́ gohéh dzaa nı̨onıdhę kaa gogha dene gedéhtth’ı̨ ́gha gı̨t’é 
gots’ęh amıı́ nets’ęh hone káondıh t’áh gogha eghálaęnda negha gogıh́ah gha.

http://www.justice.gc.ca/eng/cj-jp/victims-victimes/vsd-rsv/index.html

